
 

Somos máis as persoas que queremos a Paz 

Hoxe, 21 de setembro, Día Internacional da Paz, dende Movemento pola Paz -MPDL- 
reivindicamos que somos máis quenes cremos na construción de sociedades onde a 
Paz, o respecto aos Dereitos Humanos e a convivencia poden ser unha realidade para 
todas. 

Somos máis quenes cremos que outro mundo é posible. Somos máis quenes apostamos 
pola escoita, pola cooperación e por unha sociedade baseada na igualdade de 
oportunidades, a equidade, a xustiza e o respecto á diversidade. 

Vivimos tempos marcados por conflitos violentos e unha crecente polarización social. Os 
discursos de odio e a deshumanización das personas en situación de maior 
vulnerabilidade, de quenes sofren as consecuencias das guerras e diferentes formas de 
violencia, fracturan as nosas comunidades e poñen en risco as democracias e os dereitos 
e liberdades que son fundamentais para unha convivencia pacífica e democrática. 
Tempos nos que hai quenes nos ensinan a odiar ao do lado, distraéndonos da posibilidade 
de comprender que, detrás de moitos dos nosos malestares, hai unha realidade moito 
máis incómoda: vivimos nun mundo cada vez máis desigual. Distráesenos de mirar de 
fronte as inxustizas que atravesan o mundo, enfrontándonos uns a outros e alimentando, 
así, a polarización social. Cando se normaliza a intolerancia, os dereitos de todas as 
personas están en risco. 

Fronte a esta realidade insistimos en que o esencial é protexer á poboación civil, respectar 
o  Dereito Internacional Humanitario, os Dereitos Humanos e apostar polo diálogo e a 
diplomacia antes que polas armas. A cultura de Paz esixe tamén previr a violencia, ir ás 
súas causas e avanzar cara á igualdade entre mulleres e homes, o antirracismo, a 
solidariedade e o coidado do planeta. 



Avogamos por unha cultura de Paz que se constrúe dende os barrios, as escolas, as 
organizacións sociais e os espazos nos que compartimos as nosas vidas, e que promove 
as comunidades que acollen e abrazan a diversidade. Ademais, a participación dunha 
cidadanía activa é unha responsabilidade colectiva e o motor para fomentar a 
convivencia e a cohesión social. 

Construír Paz implica escoitarnos e recoñecernos, xestionar e transformar os conflitos 
mediante o diálogo, combatir a discriminación e defender os dereitos humanos en 
calquera lugar do mundo. 

Implica garantizar os dereitos das mulleres e nenas, especialmente daquelas en situación 
de maior vulnerabilidade e os dereitos das persoas migrantes, refuxiadas e desprazadas: 
abrir vías legais e seguras e deixar de criminalizalas. Acoller con dignidade é un deber 
xurídico e democrático, non só un xesto de solidariedade. 

Implica que todas e todos teñamos garantizados os nosos dereitos e que poidamos vivir 
en sociedades libres de calquera forma de violencia. 

Cando se erosionan as garantías e liberdades dunha parte da poboación, debilítase o 
marco que protexe a toda ela. 

Este 21S, pedimos a Paz e a palabra. A palabra para dialogar, para participar, para expresar 
as nosas diferencias sen convertilas en odio e para construír respostas colectivas aos 
desafíos que compartimos. Para reclamar, unha e outra vez, que sen dereitos non haberá 
paz. 

Porque somos máis as persoas que queremos a Paz. 

Porque un mundo máis pacífico si é posible. 

E porque a Paz, como sociedade, construímola entre todas e todos, cada día. 


